
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 12-Ի N 1989-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	                1․ ՀՀ պաշտպանության նախարարություն
	26․03․2025թ․

	
	ՊՆ/510/3527-2025

	   Առաջարկություններ չկան։
	Ընդունվել է ի գիտություն։

	                  2. ՀՀ կրթության, գիտության, մշակույթի և սպորտի
                                     նախարարություն

	31․03․2025թ․

	
	01/9.3.2/9487-2025

	   Առաջարկություններ չկան։
	Ընդունվել է ի գիտություն։

	                   3․ ՀՀ վարչապետի աշխատակազմի քաղաքացիական
                                    ծառայության գրասենյակ

	02․04․2025թ․

	
	/44.4/10760-2025

	          
    «Հայաստանի Հանրապետության կառավարության 2024  թվականի դեկտեմբերի 12-ի N 1989-Ն որոշման մեջ լրացումներ և փոփոխություններ կատարելու մասին» կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
  	1․ Նախագծի ամբողջ տեքստում կիրառվում են «որոշմամբ հաստատված հավելված» կամ «կանոնադրություն» բառերը, որոնք միևնույն միտքն են արտահայտում։ Հաշվի առնելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, առաջարկում ենք Նախագծի ամբողջ տեքստում ապահովել եզրույթների միատեսակ կիրառություն՝ Նախագծի ամբողջ տեսքստում կիրառելով կամ «որոշմամբ հաստատված հավելված» կամ «կանոնադրություն» բառերը։
	





Ընդունվել է:




	    2․ Նախագծի 1-ին կետի 1-ին ենթակետով առաջարկվում է Կառավարության 2024 թվականի դեկտեմբերի 12-ի N 1989-Ն որոշման (այսուհետ՝ Որոշում)  մեջ և Որոշմամբ հաստատված հավելվածում «ծառայողների վերապատրաստումը,» բառերից հետո լրացնել «նախարարության քաղաքացիական ծառայողների մասնագիտական վերապատրաստումը,» բառերը։  
Այս կապակցությամբ նշենք, որ 2024 թվականի դեկտեմբերի 4-ի «Քաղաքացիական ծառայության մասին» օրենքում փոփոխություններ և լրացումներ կատարելու մասին» ՀՕ-475-Ն օրենքի 9-րդ հոդվածի համաձայն՝ կոմպետենցիաների, ինչպես նաև աջակցող մասնագիտական կառուցվածքային ստորաբաժանումների համանման (նույնաբովանդակ) գործառույթներից բխող մասնագիտական գիտելիքների վերաբերյալ վերապատրաստումները կազմակերպում է քաղաքացիական ծառայության գրասենյակը, իսկ համապատասխան մարմնի գործունեության հիմնական ոլորտներից բխող գործառույթների իրականացման համար անհրաժեշտ մասնագիտական գիտելիքների վերաբերյալ վերապատրաստումները՝ համապատասխան մարմինը: Խնդրում ենք նախագծի 1-ին կետի 1-ին ենթակետով առաջարկվող կարգավորումը դիտարկել «Քաղաքացիական ծառայության մասին» օրենքի կոնտեքստում։  
	Ընդունվել է:
   

	3. Նախագծի 1-ին կետի 2-րդ ենթակետով առաջարկվում է Որոշման մեջ և Որոշմամբ հաստատված հավելվածում «արհեստագործական» բառից առաջ լրացնել «հանրակրթական» բառը՝ որպես «Ներքին գործերի նախարարության կրթահամալիր» ՊՈԱԿ-ի կողմից իրականացվող ձեռնարկատիրական գործունեության տեսակ:
Այս կապակցությամբ հարկ է նկատի ունենալ, որ «Ոստիկանությունում ծառայության մասին» օրենքի 55.1-ին  հոդվածի 1-ին մասի համաձայն՝ (…) Լիազոր մարմնի ուսումնական հաստատությունն իրականացնում է իր կանոնադրությամբ նախատեսված նախնական մասնագիտական, միջին մասնագիտական, բարձրագույն մասնագիտական, հետբուհական և լրացուցիչ կրթական ծրագրեր:
Վերոգրյալ իրավական կարգավորման բովանդակային մեկնաբանությունից պարզ է դառնում, որ օրենսդիրը «Ներքին գործերի նախարարության կրթահամալիր» ՊՈԱԿ-ին լիազորել է իրականացնել միայն արհեստագործական, միջին մասնագիտական, բարձրագույն և հետբուհական մասնագիտական կրթական ծրագրեր, մինչդեռ Նախագծով «Ներքին գործերի նախարարության կրթահամալիր» ՊՈԱԿ-ին է վերապահվում նաև հանրակրթական ծրագրեր իրականացնելու իրավասություն, ինչը չի համապատասխանում «Ոստիկանությունում ծառայության մասին» օրենքի 55․1-ին  հոդվածի 1-ին մասով սահմանված պահանջներին։
Հաշվի առնելով վերոգրյալը՝ գտնում ենք, որ Նախագծի 1-ին կետի 2-րդ ենթակետով առաջարկվող կարգավորումը ունի վերանայման անհրաժեշտություն:

	Ընդունվել է:


	     4. Նախագծի 1-ին կետի 5-րդ ենթակետով առաջարկվում է Որոշմամբ հաստատված հավելվածում լրացնել 1․1-րդ կետ, որի համաձայն՝  Կրթահամալիրը ստեղծվել է  «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության (գրանցման ամսաթիվն ու համարը՝ 15.09.2009 թ., N 290.210.03884) և «Ճգնաժամային կառավարման պետական ակադեմիա» պետական ոչ առևտրային կազմակերպության (գրանցման ամսաթիվն ու համարը՝ 14.07.2003 թ., N 286.210.05045) միաձուլման արդյունքում և հանդիսանում է դրանց իրավահաջորդը՝ փոխանցման ակտին համապատասխան։ Նախագծով առաջարկվող լրացման անհրաժեշտությունը բացակայում է, քանի որ նախ՝ Նախագծի 1-ին կետի 5-րդ ենթակետով առաջարկվող լրացումը Որոշմամբ հաստատված հավելվածի կարգավորման առարկայի շրջանակներից դուրս է, բացի այդ, առաջարկվող կարգավորումն արդեն իսկ սահմանված է Որոշման 1-ին կետով և 2-րդ կետի 1-ին ենթակետով։
	Չի ընդունվել:
Նախագծում նշված լրացումը նախատեսվել է ՀՀ արդարադատության նախարարության իրավաբանական անձանց պետական ռեգիստրի գործակալության հետ աշխատանքային կարգով իրականացված քննարկումների արդյունքում: 

	      5. Նախագծի 1-ին կետի 6-րդ ենթակետով առաջարկվում է Որոշմամբ հաստատված հավելվածի 45-րդ կետից հանել «Ուսումնական աշխատանքները համակարգող պրոռեկտոր և գիտահետազոտական և նորարարությունների գծով աշխատանքները համակարգող պրոռեկտոր նշանակվում են գիտական աստիճան և առնվազն երեք տարվա ակադեմիական կամ գիտական գործունեության ստաժ ունեցող անձինք» նախադասությունը։ Նախագծին կից ներկայացված հիմնվորման մեջ Նախագծի 1-ին կետի 6-րդ ենթակետով առաջարկվող փոփոխության վերաբերյալ որևէ տեղեկատվություն առկա չէ, որպեսզի հնարավոր լինի գնահատել առաջարկվող փոփոխության օբեկտիվ անհրաժեշտությունն ու հիմնավորվածությունը:
Վերոգրյալի հաշվառմամբ գտնում ենք, որ Նախագծի 1-ին կետի 6-րդ ենթակետով առաջարկվող փոփոխությունն ունի փաստարկված հիմնավորման անհրաժեշտություն:
	Ընդունվել է:


	                4․ ՀՀ աշխատանքի և սոցիալական հարցերի 
                                  նախարարություն
	02․04․2025թ․

	
	ՆՄ/ԳԽ/9053-2025

	   Առաջարկություններ չկան։
	Ընդունվել է ի գիտություն։

	              5․ ՀՀ տարածքային կառավարման և
                   ենթակառուցվածքների նախարարություն 
	07․04․2025թ․

	
	ԴԽ//10929-2025

	 Հայաստանի Հանրապետության տարածքային կառավարման և ենթակառուցվածքների նախարարությունն առաջարկում է «Հայաստանի Հանրապետության կառավարության 2024 թվականի դեկտեմբերի 12-ի N 1989-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծում (այսուհետ՝ Նախագիծ) նախատեսել դրույթ ՀՀ կառավարության 12.12.2024թ. թիվ 1989-Ն որոշման (այսուհետ՝ Որոշում) 3-րդ կետն ուժը կորցրած ճանաչելու վերաբերյալ, հաշվի առնելով, որ Որոշման 2-րդ կետի 1-ին ենթակետով սահմանվում է, որ «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպությունը հանդիսանում է «Հայաստանի Հանրապետության ներքին գործերի նախարարության կրթահամալիր» և «Ճգնաժամային կառավարման պետական ակադեմիա» պետական ոչ առևտրային կազմակերպությունների իրավահաջորդը։
	Չի ընդունվել:
ՀՀ կառավարության 12.12.2024թ. թիվ 1989-Ն որոշման 3-րդ կետի նախատեսման իրավական հիմք է հանդիսացել Պետական ոչ առևտրային կազմակերպությունների մասին ՀՀ օրենքի 5-րդ հոդվածի 2-րդ մասը: Նշված որոշման 2-րդ կետի 1-ին ենթակետը ամրագրում է իրավահաջորդության մասին ընդհանուր դրույթ, իսկ 3-րդ կետը բովանդակում է այդ ընդհանուր դրույթի իրագործմանն ուղղված կոնկրետ կարգավորում:  

	Միաժամանակ ելնելով պետական գույքի արդյունավետ կառավարման դրույթներից՝ առաջարկում ենք վերանայել «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպությանն անհատույց օգտագործման իրավունքով ամրացվող տարածքները՝ մասնավորապես վերջինիս ամրացնել միայն ք. Երևան, Իսակովի պողոտա 29 հասցեում գտնվող անշարժ գույքը:
	Չի ընդունվել:
Ելնելով նորաստեղծ ուսումնական հաստատության ուսումնական գործընթացի շարունակականության ապահովման անհրաժեշտւթյունից, հաշվի առնելով անհրաժեշտ լսարանային ֆոնդն ու այլ ենթակառուցվածքները՝ այս փուլում միայն ք. Երևան, Իսակովի պողոտա 29 հասցեում գտնվող անշարժ գույքը բավարար չէ ՀՀ ՆԳՆ կրթահամալիրի կողմից իրականացվող բոլոր կրթական ծրագրերի պատշաճ իրականացման համար:

	                6․ ՀՀ  ֆինանսների նախարարություն
	09․04․2025թ․

	
	01/34-1/8028-2025

	Նախագծով առաջարկվում է կատարել փոփոխություններ և լրացումներ, որով կապահովվի «Հայաստանի Հանրապետության ներքին գործերի նախարարության կրթահամալիր» (այսուհետ՝ ՊՈԱԿ) և «Ճգնաժամային կառավարման պետական ակադեմիա» պետական ոչ առևտրային կազմակերպությունների միաձուլման ձևով վերակազմակերպման գործընթացը, որի շրջանակներում ակնկալվում է վարչական ապարատի գծով օպտիմալացում, և հետևաբար՝ տնտեսումներ, սակայն այդ մասով տեղեկատվություն ներկայացված չէ:

ՊՈԱԿ-ի գործունեության նպատակ է սահմանվել նաև ՀՀ ներքին գործերի նախարարության քաղաքացիական ծառայողների մասնագիտական վերապատրաստումը, որի իրականացման գծով արդյունավետության բարձրացման և ծախսերի վերաբերյալ ևս տեղեկատվություն ներկայացված չէ:
	Չի ընդունվել:
Նախագծով առաջարկվող կարգավորումները ուղղված են ոչ թե «Հայաստանի Հանրապետության ներքին գործերի նախարարության կրթահամալիր» և «Ճգնաժամային կառավարման պետական ակադեմիա» պետական ոչ առևտրային կազմակերպությունների միաձուլման ձևով վերակազմակերպման նոր գործընթացի իրականացմանը, այլ՝ արդեն իսկ սկսված գործընթացում առկա մասնավոր բնույթի խնդիրների լուծմանը: 


Չի ընդունվել:
Քաղաքացիական ծառայության մասին օրենքի 19-րդ հոդվածի 10-րդ մասը սահմանում է, որ քաղաքացիական ծառայողների կոմպետենցիաների վերաբերյալ վերապատրաստումները կազմակերպում է քաղաքացիական ծառայության գրասենյակը, իսկ մասնագիտական գիտելիքների վերաբերյալ վերապատրաստումները՝ համապատասխան մարմինը: ՀՀ ՆԳՆ քաղաքացիական ծառայողների մասնագիտական գիտելիքների վերաբերյալ վերապատրաստումները ներկայումս իրականացվում են ՀՀ ՆԳՆ կողմից նախաձեռնվող գնումների գործընթացի շրջանակներում: Հաշվի առնելով այն հանգամանքը, որ ՀՀ ՆԳՆ կրթահամալիրի պրոֆեսորադասախոսական կազմի մասնագիտական ուղղվածությունը թույլ է տալիս ապահովել ՀՀ ՆԳՆ քաղաքացիական ծառայողների մասնագիտական գիտելիքների վերաբերյալ վերապատրաստումների մի մասի իրականացումը ՀՀ ՆԳՆ կրթահամալիրի կողմից, Նախագծով առաջարկվել է ՀՀ ՆԳՆ կրթահամալիրին, որպես կանոնադրական նպատակ, վերապահել նաև Ներքին գործերի նախարարության քաղաքացիական ծառայողների մասնագիտական գիտելիքների վերաբերյալ վերապատրաստումների իրականացումը: Դա թույլ կտա խնայել ՀՀ ՆԳՆ ֆինանսական միջոցները՝ զերծ մնալով այդ տեսակի վերապատրաստումների համար գնման ընթացակարգեր նախաձեռնելուց: Հարկ է նշել, որ նշված վերապատրաստումները իրականացվելու են ՀՀ ՆԳՆ կրթահամալիրի միջոցների հաշվին, քանի որ վերապատրաստման լրացուցիչ կրթական ծրագրերի իրականացման համար ՀՀ ՆԳՆ կրթահամալիրին պետական բյուջեից առանձին միջոցներ չեն հատկացվում:

	                7․ ՀՀ արդարադատության նախարարություն
	08․05․2025թ․

	
	/27.4/20301-2025

	   Առաջարկություններ չկան։
	Ընդունվել է ի գիտություն։

	                8․ ՀՀ վարչապետի աշխատակազմի պետաիրավական վարչություն
	22․05․2025թ․

	
	02/10.19/16489-2025

	Նախագծի 2-րդ կետով առաջարկվում է վերանայել Ներքին գործերի նախարարի կողմից ՊՈԱԿ-ի գրանցման, գույքի հանձնման-ընդունման աշխատանքների կատարումը ապահովելու, ինչպես նաև փոխանցման ակտերը հաստատելու համար սահմանված մեկամսյա ժամկետը՝ փոխարենը սահմանելով վեցամսյա ժամկետ: Մինչդեռ, Կառավարության աշխատակարգի 124-րդ կետի պահանջով՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:
	Ընդունվել է։


	                9․ ՀՀ վարչապետի աշխատակազմի իրավաբանական վարչություն
	22․05․2025թ․

	
	02/10.19/16489-2025

	  1․ Նախագծի 1-ին կետի 2-րդ ենթակետով առաջարկվում է գործող որոշման 9-րդ կետը շարադրել նոր խմբագրությամբ, մինչդեռ առաջարկվող փոփոխությունը չի բխում ՀՀ կառավարության 2021 թվականի փետրվարի 25-ի N 252-Լ որոշման 124-րդ կետից, համաձայն որի՝ իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն:
  

   2․ Նախագծի 1-ին կետի 8-րդ ենթակետով Կանոնադրության փոփոխվող 81-րդ կետի համաձայն՝ (...) դրամական միջոցները փոխանցվում են պետական բյուջե, իսկ այլ գույքը սեփականության իրավունքով փոխանցվում է Հայաստանի Հանրապետությանը՝ ի դեմս Կառավարության, բացառությամբ օրենքով սահմանված դեպքերի, մինչդեռ սույն ձևակերպամբ չի որոշակիացվում թե կոնկրետ որ մարմնին է հանձնվելու այդ գույքը:
	Ընդունվել է։
 











Ընդունվել է:


	                10․ ՀՀ վարչապետի աշխատակազմի սոցիալական հարցերի վարչություն
	22․05․2025թ․

	
	02/10.19/16489-2025

	   Նախագծի 1-ին կետի 6-րդ ենթակետով նախատեսվում է հանել «Հայաստանի Հանրապետության ներքին գործերի նախարարության կրթահամալիր» ՊՈԱԿ-ի կանոնադրության 45-րդ կետի 2-րդ նախադասությունը, որով կրթահամալիրի ուսումնական և գիտահետազոտական աշխատանքները համակարգող պրոռեկտորների համար սահմանված են գիտական աստիճան և առնվազն երեք տարվա ակադեմիական կամ գիտական գործունեության ստաժ ունենալու պահանջներ: Այդ փոփոխությունը հիմնավորելու նպատակով բերվում է այն փաստարկը, որ «նշված պաշտոնները ենթադրում են առավելապես կառավարչական գործառույթներ, բացի այդ, առաջարկվող փոփոխությունը հնարավորություն կտա ապահովել նշված պաշտոններում նշանակման ճկունությունը և թեկնածուների առավել լայն ընտրություն:»: 
  Նկատի ունենալով ուսումնական, գիտահետազոտական և նորարարությունների աշխատանքները համակարգելու համար կառավարչական հմտություններից զատ նաև այդ ոլորտների բավարար իմացության և որոշակի փորձի անհրաժեշտությունը՝ կարծում ենք, որ առաջարկվող փոփոխությունը նշված պաշտոնները զբաղեցնողների կողմից իրենց կառավարչական գործառույթներն արդյունավետ կերպով իրականացնելու տեսանկյունից լրացուցիչ քննարկման և հիմնավորման կարիք ունի:
	Ընդունվել է։

	Նախագծի 1-ին կետի 4-րդ ենթակետով առաջարկվում է Որոշմամբ հաստատված հավելվածում լրացնել 1․1-րդ կետ, որի համաձայն՝  Կրթահամալիրը ստեղծվել է  «Հայաստանի Հանրապետության ներքին գործերի նախարարության կրթահամալիր» պետական ոչ առևտրային կազմակերպության (գրանցման ամսաթիվն ու համարը՝ 15.09.2009 թ., N 290.210.03884) և «Ճգնաժամային կառավարման պետական ակադեմիա» պետական ոչ առևտրային կազմակերպության (գրանցման ամսաթիվն ու համարը՝ 14.07.2003 թ., N 286.210.05045) միաձուլման արդյունքում և հանդիսանում է դրանց իրավահաջորդը՝ փոխանցման ակտին համապատասխան։ Նախագծով առաջարկվող լրացման անհրաժեշտությունը կարծում ենք բացակայում է, քանի որ  Նախագծի 1-ին կետի 5-րդ ենթակետով առաջարկվող լրացումը Որոշմամբ հաստատված հավելվածի կարգավորման առարկայի շրջանակից դուրս է, բացի այդ, առաջարկվող կարգավորման բովանդակությանը համանման կարգավորում արդեն իսկ սահմանված է Որոշման 1-ին կետով և 2-րդ կետի 1-ին ենթակետով։
Նախագծի 1-ին կետի 6-րդ ենթակետի վերաբերյալ Քաղաքացիական ծառայության գրասենյակի կողմից ներկայացված առաջարկությունն ընդունվել է, սակայն ներկայացված հիմնավորումն փաստարկված չէ։ 
	Չի ընդունվել:
Նախագծում նշված լրացումը նախատեսվել է ՀՀ արդարադատության նախարարության իրավաբանական անձանց պետական ռեգիստրի գործակալության հետ աշխատանքային կարգով իրականացված քննարկումների արդյունքում:

